Долбоор
КЫРГЫЗ РЕСПУБЛИКАСЫНЫН МИНИСТРЛЕР КАБИНЕТИНИН ТОКТОМУ

Кыргыз Республикасынын Өкмөтүнүн социалдык чөйрөдөгү мекемелерде тамактануунун акчалай ченемдери боюнча айрым чечимдерине өзгөртүүлөрдү киргизүү тууралуу
“Кыргыз Республикасынын Министрлер Кабинети жөнүндө” Кыргыз Республикасынын конституциялык Мыйзамынын 3 жана 17-беренелерине, Кыргыз Республикасынын Президентинин 2021-жылдын 6-декабрындагы № 545 “Социалдык чөйрөнүн айрым мекемелеринде тамактанууга чыгымдардын акчалай ченемдерин жогорулатуу жөнүндө” Жарлыгына ылайык, социалдык стационардык мекемелерде, балдар үйлөрүндө жана интернат тибиндеги мекемелерде жашаган балдардын жана жарандардын тамактануу сапатын жогорулатуу жана рационун жакшыртуу максатында, Кыргыз Республикасынын Министрлер Кабинети токтом кылат:
1. Кыргыз Республикасынын Өкмөтүнүн 2008-жылдын 15-январындагы № 7 “Социалдык чөйрөнүн мекемелеринде тамактануунун акчалай ченемдери жөнүндө” токтомуна төмөнкү өзгөртүүлөр киргизилсин:
- тиркемеде:
“- 3, 6 жана 14-пункттарда “110” саны “220” санына алмаштырылсын;
· 13-пунктта “Балдар үйү” сөзүнөн кийин “саламаттык сактоо” сөзү менен толукталсын, “50” саны “220” санына алмаштырылсын;
· 14-пунктта “тамактануу” сөзүнөн кийин “социалдык мекемелер үчүн” сөзү менен толукталсын, “улгайган жарандар” сөзүнөн кийин “жарандар жана” сөздөрү менен толукталсын, “100” саны “200” санына алмаштырылсын;

· төмөнкү редакциядагы эскертүү менен толукталсын:
“Эскертүү: Муниципалдык мекемелер тамактануунун бул ченемдерин жетекчиликке алат.”.
2. Кыргыз Республикасынын Өкмөтүнүн 2007-жылдын 30-декабрындагы № 640 “Социалдык стационардык мекемелерде жана Кыргыз Республикасынын Социалдык өнүгүү министрлигине караштуу Ден соолугунун мүмкүнчүлүгү чектелген адамдарды реабилитациялоо борборунда кызматтарды алуучуларды багуунун мамлекеттик минималдуу социалдык стандарттарын бекитүү жөнүндө” токтомуна төмөнкү өзгөртүүлөр киргизилсин:

- Социалдык стационардык мекемелерде жана Кыргыз Республикасынын Социалдык өнүгүү министрлигине караштуу Ден соолугунун мүмкүнчүлүгү чектелген адамдарды реабилитациялоо борборунда кызматтарды алуучуларды күтүүнүн мамлекеттик минималдуу социалдык стандарттарында;
“ – 5-бөлүмдүн аталышы “азык-түлүктүк” сөзүнөн кийин “суткалык” сөзү менен толукталсын;

· 6-бөлүм алынсын;

· 7-бөлүм 6-бөлүм деп эсептелсин.”.
3. Кыргыз Республикасынын Финансы министрлиги, Кыргыз Республикасынын Эмгек, социалдык камсыздоо жана миграция министрлиги, Кыргыз Республикасынын Билим берүү жана илим министрлиги, Кыргыз Республикасынын Саламаттык сактоо министрлиги ушул токтомдон келип чыккан зарыл чараларды көрсүн.
4. Ушул токтом расмий жарыяланган күндөн тартып жети иш күнү өткөндө күчүнө кирет. 

